
5 OYLIK OQ ZOTSIZ KALAMUSH JAG’ OSTI SO’LAK BEZINING ME’YORIY

MORFOLOGIK KO’RSATKICHLARI

Haydarova Nargiza Muhiddinovna https://orcid.org/0000-0002-6572-9578
E-mail: haydarova.nargiza@bsmi.uz

Abu Ali ibn Sino nomidagi Buxoro davlat tibbiyot instituti, O‘zbekiston, Buxoro sh. A. Navoiy kochasi
1 Tel: +998 (65) 223-00-50 e-mail: info@bsmi.uz

v" Rezyume

Jag* osti so‘lak bezi murakkab alveolyar-naychasimon tuzilishga ega bo‘lib, uchta katta so‘lak
bezining o‘rtacha kattalikka ega bo ‘Iganidir. Sekretsiya xarakteriga ko ‘ra, u aralash (ogsilli-shilimshiq)
hisoblanadi, ammo unda ogsilli komponent ustunlik qiladi. Jag® osti bezi og‘iz bo‘shlig ‘ining normal
fiziologik holatini ta’minlashda muhim rol o‘ynaydi. Ushbu bezning morfologiyasini o‘rganish
stomatologiya, gastroenterologiya va boshga klinik tibbiyot sohalari uchun ahamiyatlidir.

Kalit sozlar: jag’ osti so’lak bezi, so’lak naylari, morfologiya, morfometriya

HOPMATHUBHBIE MOP®OJIOT'MYECKHUE IIOKA3ATEJIA HOI[HPDKHEtIEJIIOCTHOﬁ
CJIIOHHOMU KEJIE3bI Y 5S-MECAYHOU BEJIOU BECITIOPO/IHOU KPbBIChI

Xatioaposa Hapeusa Myxudounoena https://orcid.org/0000-0002-6572-9578
E-mail: haydarova.nargiza@bsmi.uz

Byxapckuii rocynapcTBeHHbIA MEIUITUHCKUI HHCTUTYT UMeHH A0y Ay nOH CrHbl, Y30eKucTaH, T.
Byxapa, yin. A. Hasou. 1 Tem: +998 (65) 223-00-50 e-mail: info@bsmi.uz

v' Peztome
Ioonuscneueniocmnan ciioHHAsA Jcene3a umMeem ClolNcHOe anbEeoNapHo-mpyduamoe cmpoenue u

A6NIAEMCA CPEOHell no pazmepy cpeou mpéx KPynHulx CioHHbIX yeenés. Ilo xapakmepy cekpeyuu ona
cmewannan  (0enKkoeo-cauzucmasn), O0O0HAKO 6 Hell  npeodnadaem  0e1KOblL  KOMHOHEHM.
Hoonusicneuentocmuas  jcenesa  uzpaem  Gaj)dCHYIO  poib 68  of0ecneueHuu  HOPMAIbHO20
Quzuonocuueckozo cocmoanusn norocmu pma. Hzyuenue mopghonozuu 3moii rcene3vl umeem 3HaueHue
0J13 CIOMAmMO102UU, 2ACIMPOIHIMEPOIO2UU U OPY2UX 001acmell KTUHUYECKOU MEeOUWUHDbL.

Kniouesvle cnoea: nooHusicHeueioCmHuas CAlOHHAS Jicene3q, CIOHHble NPOmOKU, mopghoozus,

Mopghomempusn

NORMATIVE MORPHOLOGICAL INDICATORS OF THE SUBMANDIBULAR SALIVARY
GLAND IN A 5-MONTH-OLD WHITE OUTBRED RAT

Khaydarova Nargiza Mukhiddinovna https://orcid.org/0000-0002-6572-9578

v' Resume
The submandibular salivary gland has a complex alveolar-tubular structure and is of medium size

among the three major salivary glands. In terms of secretion characteristics, it is classified as a mixed
(seromucous) gland, with a predominance of the serous component. The submandibular gland plays a
crucial role in maintaining the normal physiological condition of the oral cavity. Studying the
morphology of this gland is important for dentistry, gastroenterology, and other fields of clinical
medicine.

Keywords: submandibular salivary gland, salivary ducts, morphology, morphometry

Dolzarbligi
atta so‘lak bezlari inson og‘iz bo‘shlig‘ida muhim rol o‘ynaydi va organizmning umumiy
K sog‘lig‘iga ta’sir ko‘rsatadigan bir qator funksiyalarni bajaradi. Ular uch juft asosiy bezlardan
iborat: Qulog oldi bezi — eng katta so‘lak bezi bo‘lib, quloq oldida joylashgan va asosan seroz
suyuglik ishlab chigaradi. Jag® osti bezi — quyi jag® ostida joylashgan va aralash tarkibdagi so‘lak
ishlab chiqaradi. Til osti bezi — til ostida joylashgan bo‘lib, asosan shilliq so‘lak ishlab chigaradi.
Katta so‘lak bezlarining asosiy vazifalari: tarkibida amilaza va lipaza fermentlari bo‘lib, ular kraxmal
va yog‘larning dastlabki parchalanishiga yordam beradi. So‘lak ovqatni yumshatib, uni oson chaynash
va yutish imkonini yaratadi. So‘lak tarkibida lizotsim, laktoferrin va immunoglobulin A (IgA) mavjud
bo‘lib, ular bakteriyalarga qarshi kurashadi va og‘iz bo‘shlig‘ini infeksiyalardan himoya giladi, og‘iz
shillig pardasini nam holatda ushlab turadi va qurib golishining oldini oladi, undan tashqari erituvchi
moddalarning ta’siri bilan ovqatdagi ta’m reseptorlari faollashadi. So‘lak tarkibidagi mineral
moddalari (kaltsiy, fosfor) tish emalini mustahkamlaydi va kariyesdan himoya qiladi.Turli xil
patologiyalar ta’sirida so’lak bezi morfologiyasida o’zgarishlar kuzatiladi. Bu o’zgarishlarni giyoslash
uchun aniq me’yoriy morfologik hamda morfometrik ko’rsatkichlar talab etiladi.
Tadgigot maqgsadi: 5 oylik oq zotsiz kalamush jag® osti so’lak bezining  me’yoriy morfologik
va morfometrik ko’rsatkichlarini o’rganish.

Tadgiqgotning obyekti Eksperimental ilmiy tadqiqot o‘tkazish uchun standart vivarium sharoitida
o‘stirilgan aralash jinsdagi 10 ta, og‘irligi 200-250 gr bo‘lgan oq zotsiz kalamushlar tanlab olindi.
Laboratoriya hayvonlari Buxoro davlat tibbiyot instituti vivariysida saglangan.

Natija va tahlillar

Tajriba hayvonlariga yetarli darajada suv berilgan va muvozanatlashtirilgan ovgatlanish ratsioni
bilan bogilgan. Tajriba tadgiqotlarni tayyorlash va o‘tkazishda laboratoriya hayvonlarini to‘g‘ri
parvarish qgilish va bogish katta ahamiyatga ega ekanligi hisobga olindi. Ovqatlanish rejimiga va
parhezni buzmaslikka, ovqgatlanish paytida gigiyenik qoidalarga rioya gilingan.

Tajriba boshlanganidan  so’ngiga qadar nobud bo‘lgan hayvonlarning jasadlari yerga
ko‘milgan, nobud bo‘lgan laboratoriya hayvonlarini yo‘q qilish to‘g‘risidagi AKTga binoan 20% xlor
eritmasi bilan zararsizlantirilgan.

Dastlab, oq zotsiz kalamushlar taroziga tortildi, efir narkozi ostida dekapitatsiya gilish orgali
tajribadan chiqarildi.

Og’iz bo’shlig’idan jag’ osti so’lak bezi ajratib olindi. Tarozi yordamida bezning mutlaq og‘irligi,
lineyka va shtangensirkul vositasida (oxirgi ikkita ko‘rsatkich a’zo darvozasi sohasida) aniglandi.
Bezning vazn indeksi Vin = Vbez*100/Vhayvon formulasi yordamida hisoblandi, bu yerda V - vazn.

Tadgiqotning morfologik va morfometrik tekshiruvlarini o‘tkazish magsadida jag® osti so’lak bezi
10% neytrallangan formalinda qgotirilib, ogar suvda 2-4 soat yuvilgandan so‘ng, konsentratsiyasi oshib
boruvchi spirtlar va xloroformda suvsizlantirildi, umumiy gabul gilingan usullarga muvofiq parafin
bloklar tayyorlandi. Parafin bloklar 5-8 mkm galinlikda kesilib, gematoksilin — eozin bo’yog‘i bilan
bo‘yaldi. Gematoksillin-eozinda bo‘yash quyidagi tartibda olib boriladi:

Blokni tayyorlashdan oldin parafindan olinadi (mumsizlantirish). Buning uchun preparatlar ketma-
ket O-ksilolning uch gismidan, pastga tushadigan kuchga ega spirtlardan (100° dan 70° gacha)
o‘tkazildi, so‘ngra ular distillangan suvga joylashtirildi. Shu tarzda tayyorlangan preparatlar
gematoksilin va eozin bilan bo‘yaldi. Buning uchun preparatlar 3-5 dagiga davomida gematoksilin
eritmasiga, so‘ngra yuvish va farglash uchun musluk suviga joylashtirildi. Yadrolar binafsha rangga
ega bo‘lgandan so‘ng (mikroskop ostida boshgariladi), ular eozin eritmasida 0,5-1,5 dagiga davomida
bo‘yaladi. Oxirgi bosgichda suvsizlantiriladi, tozalanadi va kuzatiladi.

Olib borilgan bo‘yash bosgichlaridan so‘ng hujayra komponentlari: kollogen-oq — pushti rangda,
atsidofil sitoplazma -gizil rangda, muskullar-to‘q —pushti rangda, bazofil sitoplazma -binafsha rang,
eritrotsitlar - olcha-qizil rangda bo‘yaladi, yadro- ko‘k rangda bo‘yalganini ko‘rishimiz mumkin.

Kesmalar okulyar-mikrometr yordamida morfometrik tekshirildi. Bezning umumiy hajmi, vazni,
shakli va o‘lchami (uzunlik, kenglik, galinlik, mm), ichki sekretsiya naychalari uzunligi va diametri
(mkm), asinuslarining tashqi diametri, ichki diametri va epitelial hujayralar balandligi aniglandi.
naychalar epitelial gavatining qgalinligi (mkm) o‘Ichandi. O‘lchovlar har bir gistologik kesmaning
beshta ko‘rish maydonida amalga oshirildi. Ko‘rish maydonlari tasodifiy ravishda tanlandi.

Jag’ osti so’lak bezi tuzilmalarining sitoarxitektonikasini o‘rganish magsadida, NOVEL Model
NLCD-307 (Xitoy) mikroskopi yordamida, 10x90 Kattalashtirilgan holda, moyli immersiya ostida,
hujayralarning soni sanaldi. Hujayralarning sonini sanash mikroskop okulyariga (10x) o‘rnatilgan
morfometrik setka yordamida amalga oshirildi.

Tadgigot davomida olingan gisto- va sitomorfometrik ma’lumotlarni matematik ishlov berish
Pentium — IV shaxsiy kompyuterida, Microsoft Office dasturiy paketi umumiy matritsasidagi «Excel
7,0» orgali bevosita amalga oshirildi. «<STTGRAPH 5.1» dasturining imkoniyatlaridan foydalangan
holda, o‘rtacha kvadratik og‘ish va reprezentativ xatolar ko rsatkichi aniglandi.

Variatsion parametrik statistika usullaridan foydalanib, arifmetik o‘rtacha giymat (M), o‘rtacha
kvadratik og‘ish (o), o‘rtacha giymatning standart xatosi (m), nisbiy giymatlar (chastota%) hisoblab
chigildi. Taggoslangan giymatlardagi farglarning ahamiyatini baholash Styudent t-mezoni yordamida
o‘tkazildi. Farglar p<0,05 giymatlarda statistik ahamiyatga ega deb hisoblandi.

Tadgigot xulosalari

Tajribamizda 5 oylik oq zotsiz kalamushlarning jag’ osti so’lak bezining morfologik ko’rsatkichlari
o’rganildi. Makroskopik ko’rganimizda: kalamushlarda jag' osti so‘lak bezi juft organ bo‘lib, u pastki
jag‘ning medial tomonida, bo‘yin sohasida joylashgan. Ushbu bez yumshoq, elastik tuzilishga ega
bo‘lib, och pushti rangda bo‘ladi. Uning shakli o‘rta kattalikdagi, biroz cho‘zilgan yoki tuxumsimon
ko‘rinishda bo‘lib, arteriyalar, venalar va limfa tomirlari bilan yaxshi ta’minlangan. Makroskopik
jihatdan, jag® osti so‘lak bezining tuzilishi asosiy bez to‘qimasi va uni o‘rab turuvchi kapsuladan
iborat. Bezgacha keluvchi qon tomirlari va chiqib ketuvchi so‘lak chigarish yo‘llari ham aniq ko‘rinib
turadi. So‘lak bezi sekretsiya xususiyatiga ko‘ra aralash (seromutsinoz) bo‘lib, unda seroz va
shilimshiq hujayralar mavjud, ammo seroz hujayralar ustunlik giladi.

1-rasm. 5 oylik oq zotsiz kalamush jag’ osti bezi mikroskopik ko’rinishi
G-E. Ok 20xob 4. Biriktiruvchi to’gimali trabekula (1) atsinus (2) Bo’lakchalararo nay (3)
gon tomir (4)

Mikroskopik o’rganganimizda bez tashgaridan yupga biriktiruvchi to’gimali kapsula bilan
goplangan bo’lib, kapsula bezni bo’laklarga biriktiruvchi to’gimali trabekulalar orgali bo’ladi. Har bir
bo’lak 0’z navbatida atsinus va sekret

chigaruv nayining boshlanish gismlaridan iborat. Ushbu bez ikki xil sof ogsil va aralash sekret
oxirlaridan tashkil topgan. Sof ogsil ishlab chigaruvchi atsinuslar ko’p bo’lib, ularning tuzilishi quloq
oldi bezi oxirgi sekretor qismi kabi chigaruv naylaridan iborat. Atsinuslar ikki xil hujayralardan iborat
bo’lib, sekretor xususiyatiga ega bo’lgan piramidasimon hujayralar va atsinus va bazal membrana

o’rtasida joylashgan mioepitelial hujayralardir. Piramidasimon hujayralar yadro ustki gismi mayda
oksifil sekretor donachalar tutsa, kengroq bazal gismi bazofil xususiyatga ega. Sekretor hujayrasining
uchida mikrovorsinkalar mavjud, apikal sitoplazmada ko’p miqdorda sekretor donachalari joylashadi.
Ularning migdori hujayraning funksional holatiga ko’ra 0’zgarib turadi. Ogsil sekretsiyasida ishtirok
etuvchi hujayralari orasida hujayralararo sekretor nay bo’lib, hujayra mahsuloti shu nay orgali atsinus
bo’shlig’iga tushadi. Mioepitelial hujayralar sitoplazmasida joylashgan gisgaruvchan fibrillalar bu
hujayraning atsinus epiteliysini sigib,hujayra sekretini atsinus bo’shlig’iga chiqarishni ta’minlaydi.

¥ . !G s 'i;"l \
2-rasm. 5 oyfik 0q zotsiz kalamush jag’ osti bezi mikroskopik ko’rinishi
G-E. Ok 20xob 100. Biriktiruvchi to’qimali trabekula (1) atsinus (2) Bo’lakchalararo nay (3)

Ushbu bez ikki xil sof va aralash sekret oxirlaridan tashkil topgan. Aralash sekretor bo’limlari
yirikroq bo’lib, 2 xil ogsil va shilliq ishlovchi hujayralardan tashkil topgan. Shilliq hujayralar yirik,
sitoplazmasi och bo’lib, atsinusning markaziy gismini egallaydi. Hujayra yadrosi juda yassilashgan va
zichlashgan bo’lib, uning bazal qismida joylashgan. Aralash atsinuslar tarkibida ogsil hujayralar
shilliq ishlab chigaruvchi hujayralar yonida o’ziga xos yarim oysimon tuzilma sifatida ajralib turibdi.
Bezning chiqaruv naylari bo’lakchalar ichi, bo’lakchalararo naylardan va bezning umumiy nayidan
iborat. Bo’lakchalar ichi nayi 0’z navbatida kiritma va so’lak naylaridan tashkil topgan.

Kiritma naylar past kubsimon epiteliydan tuzilgan bo’lib,bazal membranasida mioepitelial
hujayralar joylashadi.

So’lak naylari bir qavatli oksifil sitoplazmali silindrsimon epiteliy bilan qoplangan.
Bo’lakchalararo naylar umumiy nayga qo’shiladi bu naylar ko’p qavatli kubsimon va nayning
og’izga ochilish joyida ko’p gavatli yassi epiteliy bilan qoplangan bo’lib, yuqorigi kata jag’ tishi
sohasida lunjning shillig gavatiga ochiladi.Umumiy chigaruv nay Vartonov nayi til yuganchasi
sohasida til osti bezi nayining yoniga ochiladi.

3-rasm. 5 oylik oq zotsiz kalamush jag’ osti bezi mikroskopik ko’rinishi

G-E. Ok 20xob 4. Biriktiruvchi to’qimali trabekula (1) atsinus (2) Bo’lakchalararo nay (3) gqon
tomir (4)

Morfometrik tadgigot natijalari shuni ko‘rsatdiki, nazorat guruhidagi 5 oylik oq zotsiz kalamushlarning
jag© osti so‘lak bezlari asinuslarining tashqi diametri, ichki diametri va epitelial hujayralar balandligi mos
ravishda 36,274+2,17 mkm, 9,47+0,63 mkm va 14,18+1,05 mkm bo‘ldi.

Xulosa
Jag® osti so‘lak bezi muhim bezlardan biri bo‘lib, u so‘lak ishlab chigarish va og‘iz bo‘shlig‘ining
namligini ta’minlashda ishtirok etadi. So‘lakning tarkibidagi fermentlar (masalan, amilaza) uglevodlarni
parchalaydi va og‘iz bo‘shlig‘idagi mikroflorani muvozanatlashda ishtirok etadi.
Tajribamizda uning morfologik jihatdan : parenxima sekretor bo‘limlardan iboratligi, asosan aralash
(seroz va shilimshiq) hujayralardan tashkil topganligi, so‘lak bezining chigaruvchi yo‘li Varton yo‘li bo’lib,
u til osti sohasiga ochilishi 0’z isbotini topdi.

